
GOUVÈNÈ CUOMO ANONSE $91 MILYON POU KONSTWI LOJMAN BON MACHE AK POU REVITALIZE 

KOMINOTE NAN TOUT REJYON ETA NEW YORK 

Finansman Pral Kreye epi Konsève Plis pase 2.000 Inite Lojman Bon Mache nan Chak Rejyon Eta a, epi 

Pote plizyè Santèn Milyon nan Resous Piblik ak Prive 

 

Gouvènè Andrew M. Cuomo anonse jodi a $91 milyon nan sibvansyon pou pwojè tou pare pou konstwi 

lojman bon mache nan tout eta a. Prè ak fèb to enterè ak kredi enpo pral konstwi epi konsève 2.060 

inite lojman bon mache epi sipoze jenere plis pase $485 milyon nan sibvansyon, prè, ak resous prive. 

 

“Pandan ekonomi New York ap remanbre, jodi a n ap anonse sibvansyon pou patenè ki, atravè yon 

pwosesis aplikasyon strik, te prezante pwojè valab, tou pare nan tout eta a -- devlopman ki pral kreye 

djòb pandan y ap konstwi epi konsève lojman bon mache pou rezidan nou yo,” te deklare Gouvènè 

Cuomo. “Grasa rasyonalizasyon pwosesis aplikasyon an, Eta New York ap retire obstak ki te anpeche 

devlopman ekonomik pandan twò lontan epi rann gouvenman an inefikas. Lajan sa a ap jwenn anpil 

milyon dola nan resous prive, pou kreye patenarya enpòtan pandan n ap travay pou rebati kominote yo, 

epitou pou kreye anpil djòb nan tout kwen eta a.” 

 

Lajan yo te disponib atravè Aplikasyon pou Finansman Inifye nan New York State Homes & Community 

(HCR), yon pwosesis inik pou aplike pou plizyè sous finansman pou inite lojman bon mache ak pou plizyè 

fanmi, sa ki fè pati travay Gouvènè a pou demoli silo inefikas eki diplike ki tap jere ak finansman leta 

anvan sa. Antou, HCR pral bay 33 sibvansyon, sa ki totalize plis pase $91 milyon nan prè ak fèb to enterè 

ak kredi enpo ki pral konstwi ak prezève 2.060 inite lojman bon mache. Pwojè yo sipoze jenre plis pase 

$485 milyon nan sibvansyon, prè ak resous prive. 

 

Manm Komisyon HCR /Direktè Jeneral Darryl C. Towns di konsa, “Gouvènè Andrew Cuomo te bay ajans 

eta a responsablite pou mete resous eta a ansanm avèk resous lokal ak federal nan yon fason ki pi 

pwodiktif posib. Pou nou, sa vle di travay ak asosye nou yo, ki se otorite lokal ak anpil ajans patenè leta 

pou kreye ak prezève lojman bon mache. Nou te jwenn gwo tonton pwojè nan chak rejyon eta a ki pral 

fè yon gwo diferans nan kominote lokal yo.” 

Nan seri finansman sa a, aplikan yo ap fè konpetisyon pou: prè avèk fèb to enterè nan Pwogram Fon Depo 

pou Lojman pou Moun ki Gen Ti Revni (HTF); Kredi Enpo Federal pou Lojman pou Moun ki Gen Ti Revni 

(LIHTC); Pwogram Kapital HOME; ak Kredi Enpo Eta a pou Lojman pou Moun ki Gen Ti Revni (SLIHC). 

 

Prensipal sibvansyon yo nan chak dis Rejyon Devlopman Ekonomik eta a gen ladan yo: 

 

Capital Region 

Winn Development Company -- $4,3 milyon pou Livingston Apartments; Livingston Middle School vid 

pou itilizasyon apre adaptasyon nan Albany, ki transfòme pou l vinn103 inite lojman pou granmoun, san 

bliye 16 inite kap bay sèvis soutyen pou granmoun frajil. Vil Albany se yon patenè komèsyal. 

 

Sant New York  

Atonement Housing Corporation -- $3,24 milyon pou Joslyn Court III ak IV; demolisyon ak nouvo 

konstriksyon 36 inite pou lokasyon bon mache sou kote sid Syracuse. Vil Syracuse se yon patenè 

komèsyal. 

 

Finger Lakes  

DePaul Properties, Inc./Betts Housing Partners LLC -- $5,7 milyon pou Rochester View Apartments; 

nouvo konstriksyon 60 inite pou lokasyon nan Town Henrietta (Konte Monroe). Pwojè a pral bay 33 inite 

pou mouni ki gen ti revni ak pwoblèm mantal, epi 27 inite pou moun ti revni ki gen pwoblèm tande. 

Envestisman kowòdone ak NYS Office of Mental Health (OMH) ak Homeless Housing and Assistance 

Corporation (HHAC). 

 

Long Island 

Conifer, LLC -- $2,1 milyon pou Wincoram Commons; nouvo konstriksyon uit inite komèsyal ak 98 inite 

pou lokasyon pou itilizasyon miks endividi ak fanmi ki gen ti revni ouben revni mwayen. Pati nan strateji 

redevlopman lokal pou hamlet Coram la, anndan Konte Suffolk Vil Brookhaven, Konsèy Devlopman 

Ekonomik Rejyonal Long Islands lan te andose pwojè a ki te resevwa lajan nan men Empire State 

Development (ESD). 

 

Mid-Hudson 

Regional Economic Community Action Program, Inc. & Excelsior Housing Group, LLC – apwosikmativman 

$2,9 milyon pou Mill nan Middletown (Konte Orange); reyitilizasyon adapte yon ansyen moulen nan 42 

inite pou lokasyon pou moun ak fanmi gi ken ti revni, ak 13 inite yo mete sou kote pou moun ki gen 

bezwen spesyal, san bliye senk inite pou moun ki gen SIDA. Envestisman kowòdone ak NYS Office of 

Alcoholism and Substance Abuse Services (OASAS) ak Office of Temporary and Disability Assistance 

(OTDA). 

 

Mohawk Valley 

Birchez Associates, LLC & Omni Housing Development LLC -- $3,9 milyon pou Birches nan Schoharie; 

nouvo konstriksyon 71 inite pou lokasyon pou granmoun ki gen ti revni ouben revni mwayen nan Vilaj 

Schoharie, yon kominote ki te devaste nan Siklòn Twopikal Lee ak Irene. 

Vil New York 

Dunn Development Inc. – Plis pase $1,7 milyon pou Bergen Saratoga Apartments; nouvo konstriksyon 80 

inite pou lokasyon pou fanmi ki gen ti revni, san bliye 40 inite pou sila yo ki san kay ouben gen gwo 

chans pou yo vin san kay tout tan. Se CAMBA, Inc nan Brooklyn ki pral ofi fanmi yo sèvis soutyen sa yo. 

OMH pral bay sibvansyon lokasyon pou mwatye inite yo nan kad akò NYNYIII avèk Vil New York. 

 

North Country 

Georgica Green Ventures, LLC & White Birch Enterprises LLC -- $1,85 milyon pou Woolworth Watertown; 

reyitilizasyon adapte FW Woolworth Building istorik la anba lavil Watertown (Konte Jefferson) nan yon 

pwojè 50 inite pou lokasyon pou fanmi ki gen ti revni. 

 

Southern Tier  

Lakewood Development LLC -- $3 milyon pou Norwich Shoe Apartments; demolisyon kat bilding delabre 

ak nouvo konstriksyon 34 inite pou lokasyon pou moun ak fanmi ki gen ti revni, ak sèt inite yo kite pou 

moun ki gen andikap devlopman. Sitiye akote Vil Norwich's (Konte Chenango) Business Improvement 

District, pwojè a se yon envestisman kowòdone ak Office of People with Developmental Disabilities 

(OPWDD). 

 

Western New York 

People United for Sustainable Housing, Inc. -- $3,5 milyon pou Mass Ave Community Homes; nouvo 

konstriksyon 28 inite pou lokasyon ak reyabilitasyon 18 inite pou lokasyon nan 16 bilding nan 

Massachusetts Ave Green Corridor sou Buffalo's West Side. Eta a pral fè patenarya ak PUSH Buffalo. 

 

Detay konplè sou tout sibvansyon yo disponib sou: 

http://www.nyshcr.org/Funding/Awards/UnifiedFunding/2013/awards.pdf 

